
Annotatsiya. Maqolada, mafkura va milliy mafkura tushunchalari insoniyat tarixida, ijtimoiy hayotda va siyosiy
jarayonlarda muhim o‘rin tutadi. Ushbu maqolada mafkura va milliy mafkura tushunchalarining mazmuni,
mohiyati va ularning ijtimoiy funksiyalari tahlil gilinadi. Milliy mafkura shaxsning madaniy, tarixiy va an’anaviy
gadriyatlar bilan bog‘ligligini, millatning identitetini saqlash va rivojlantirishdagi rolini ifodalaydi. Shu bilan birga,
magolada global jarayonlar va madaniyatlararo o‘zaro ta’sir kontekstida milliy mafkuraning o‘zgarishi va yangi
shakllari ham ko‘rib chiqiladi.

Kalit so‘zlar: mafkura, milliy mafkura, milliy identitet, ijtimoiy funksiyalar, madaniy meros, tarixiy qadriyatlar,
milliy qadriyatlar, milliy ong, global jarayonlar, madaniyatlararo muloqot, siyosiy identitet, an’anaviy qadriyatlar,
millatning o‘ziga xosligi.

DOI: https://doi.org/10.47390/SPR1342V6SI11Y2026N14

Kirish. Jamiyatning shakllanishi va uning tarixiy taraqqiyot bosqichlarini tahlil qilish
shuni ko‘rsatadiki, g'oya va mafkuralar jamiyat hayotida faqat nazariy hodisa bo‘lib qolmagan,
balki ijtimoiy transformatsiyalarni harakatga keltiruvchi, yo‘naltiruvchi va tartibga soluvchi
muhim omil sifatida namoyon bo‘lgan. Har bir tarixiy davrda jamiyatning siyosiy tuzilishi,
igtisodiy munosabatlari, ma’naviy qadriyatlari va madaniy yo‘nalishlari muayyan mafkuraviy
garashlar bilan uzviy bogliq holda shakllangan. Mafkura jamiyatning ijtimoiy-ma’naviy,
igtisodiy-siyosiy hamda madaniy-diniy tizimlari tarkibida mavjud bo‘lgan murakkab va kop
gatlamli hodisa bo‘lib, u ijtimoiy ongning umumiy yo‘alishini, jamiyat a’zolarining

dunyoqarashi va amaliy faoliyatini belgilab beradi [3]. Shu ma’noda mafkura nafagat mavjud
ijtimoiy munosabatlarni izohlovchi, balki ularni legitimlashtiruvchi, mustahkamlovchi yoki
muayyan sharoitda tubdan o‘zgartirishga undovchi g‘oyaviy mexanizm sifatida namoyon
bo‘ladi.

Mavzuga oid adabiyotlar tahlili. Mavzuga oid adabiyotlar tahlili shuni ko‘rsatadiki,
mafkura va milliy mafkura tushunchalari turli olimlar tomonidan har xil jihatlari bilan
o‘rganilgan. Masalan, Antuan Destyut de Trasi hamda Etien Bonno de Kondilyak qarashlarida
tizimli ilmiy tushuncha sifatida asoslab berilgan. Xorijiy olimlar, xususan, E.Dyurgeym va M.
Weber, milliy mafkura ijtimoiy identitet va madaniy qadriyatlarni shakllantirishdagi rolini
ta’kidlaydilar [5]. Zamonaviy tadqiqotlarda milliy mafkura global jarayonlar, madaniyatlararo
muloqot va texnologik taraqqiyot bilan chambarchas bog‘liq ekanligi ko‘rsatilgan. Shuningdek,
O‘zbekiston olimlari Z.Davronov, [Ergashev Q.Nazarov va boshqalar, milliy mafkura
kontsepsiyasini ozbek milliy tarixi, madaniyati va an’analari nuqtai nazaridan tahlil gilganlar.
Ularga ko‘ra, milliy mafkura nafaqat tarixiy va madaniy merosni saqlash, balki yosh avlodning
ma’'naviy barkamolligini shakllantirishda muhim vosita hisoblanadi. Shu bilan birga, zamonaviy
adabiyotlarda globalizatsiya, ko‘p madaniyatlilik va texnologik taraqqiyot milliy mafkura
mazmunini yangilash va kengaytirish zaruratini yuzaga keltiradi.

Asosiy qism. Ilmiy-falsafiy manbalarda qayd etilishicha, “mafkura” (ideologiya)
tushunchasi XVIII asr oxirlarida G‘arb falsafiy tafakkuri doirasida shakllangan [1]. Ushbu atama
dastlab fransuz mutafakkirlari - Antuan Destyut de Trasi hamda Etien Bonno de Kondilyak
qarashlarida tizimli ilmiy tushuncha sifatida asoslab berilgan. Xususan, fransuz tilidagi “Rober”
lug‘atida “ideologiya” so‘zining ilk bor 1796-yilda, “ideolog” atamasining esa 1800-yilda ilmiy
muomalaga kirib kelgani qayd etiladi [5]. “Mafkura” atamasi ilmiy termin sifatida graf Destyut
de Trasi tomonidan 1796-yil 20-iyunda Milliy fan va texnika institutida taqdim etilgan “Mafkura
loyihasi” nomli ma’ruzasida qo‘llanilgan bo'lib, keyinchalik u o‘zining “Mafkura asoslari”
asarida mazkur tushunchani izchil nazariy jihatdan asoslab bergan. Mazkur asar ta’lim tizimini
qayta tashkil etish masalalari bilan uzviy bog'liq holda yozilgan bo‘lib, unda mafkura keng
ma’'noda fanlar birligini tiklashga qaratilgan tizimli g'oyalar majmui sifatida talqin etiladi.
Destyut de Trasi qarashlari J. Lokk va E. B. Kondilyakning empirik falsafiy an’analariga tayanib,
XVIII asr oxiri - XIX asr boshlarida shakllangan “ideologlar” nomi bilan tanilgan falsafiy
maktabning nazariy asoslarini birlashtirgan [4]. Ushbu maktab vakillari mafkurani “g‘oyalar
haqidagi fan” sifatida talqin qilib, inson tafakkuri, ijtimoiy ong va bilish jarayonlarining
manbalarini ilmiy tahlil qilishga intilganlar.

Xususan, Kondilyak konsepsiyasida jamiyat taraqqgiyotida g‘oya va mafkuralarning o‘rni
alohida ta’kidlanib, ular ijtimoiy ong, bilish jarayoni va amaliy faoliyatning shakllanishida hal
qiluvchi omil sifatida izohlanadi. Bu yondashuv mafkurani mavhum nazariy tushuncha
sifatidagina emas, balki ijtimoiy rivojlanishning muhim intellektual va ma’naviy resursi sifatida
baholash imkonini beradi. Destyut de Trasi mafkura va g'oyalar shakllanish jarayonida
shaxsning bilish faoliyatini tashkil etuvchi asosiy qobiliyatlarga alohida e’tibor qaratadi. U
inson tafakkurining to‘rtta fundamental komponentini - hissiy idrok, xotira, ishonch hosil qilish
gobiliyati va irodani ajratib ko‘rsatadi. Mazkur omillar g‘oyalarning vujudga kelishi,
mustahkamlanishi va ijtimoiy ongda barqarorlashuv mexanizmlarini tushuntirishda muhim
nazariy ahamiyat kasb etadi. Shu tariqa, ideologlar g‘oya va bilimlarning shakllanishini tasodifiy

emas, balki muayyan umumiy qonuniyatlarga asoslangan tizimli jarayon sifatida talgin etishga
intilganlar.

Mazkur konsepsiya ].Lokkning sensualistik gnoseologiyasiga tayanib, g‘oyalarning
paydo bo‘lishini hissiy tajriba mazmunidan kelib chigadigan umumiy qoidalar tizimi orqali
izohlaydi. Natijada, Destyut de Trasi ideologiyani axloq, siyosat va huquq sohalarining nazariy-
metodologik poydevori sifatida ko‘rib, uni jamiyat hayotini ongli ravishda tartibga solish
imkonini beruvchi intellektual vosita deb baholaydi. Biroq ideologlar qarashlarining siyosiy
amaliyotga tatbiqi murakkab tarixiy sharoitda yuz bergan. Destyut de Trasi va Kondilyak
Napoleon Bonapart hokimiyatga kelganidan so‘ng, o'z g‘oyalarini davlat siyosatiga singdirishga
uringanlar. Ammo Napoleon ularning ijtimoiy-siyosiy vogqelikni ko‘proq mavhum nazariy
konstruksiyalar orqali izohlashga intilishini amaliy siyosatdan uzilgan deb baholab, bu
garashlarga tanqidiy munosabat bildirgan [6]. Aynan shu tarixiy omil ta’sirida “ideologiya”
atamasi tanqidiy, hatto kinoyaviy mazmun kasb etib, keyingi davrlarda ham ushbu semantik
yuklama gisman saqlanib qolgan. Ideologlar loyihasining siyosiy jihatdan rad etilishi natijasida
mazkur tushuncha muayyan muddat ilmiy va siyosiy muomaladan chekinib turgan.

Mafkura tushunchasi mazmunan ijtimoiy guruhlar, siyosiy partiyalar va davlatlarning
dunyoqarashi, qadriyatlar tizimi hamda strategik maqsadlarini ifodalovchi g‘oyalar majmui
sifatida namoyon bo‘ladi. U ijtimoiy munosabatlarni tartibga solish, turli manfaatlar o‘rtasida
muvozanatni ta’'minlash va muayyan ijtimoiy yo‘nalishni legitimlashtirishda muhim rol
o‘ynaydi. Ideologiya (yunoncha: idea - tasavvur, g‘oya; logos - so‘z, ta’limot) konseptual
jihatdan shakllangan g‘oyalar tizimi bo‘lib, u sinflar, millatlar, jamiyatlar, siyosiy institutlar va
ijtimoiy harakatlarning manfaatlari hamda ideallarini ifodalaydi. Ideologiya ayrim hollarda
mavjud siyosiy va ijtimoiy tuzumni mustahkamlovchi (konservativ yo‘nalish), boshqa
vaziyatlarda esa uni tubdan o‘zgartirishga intiluvchi g‘oyaviy dastur sifatida namoyon bo‘ladi
[8]. Shu bois u jamiyat ongi shakllaridan biri sifatida madaniyat va ma’naviy ishlab chigarish
tizimining ajralmas tarkibiy qismi hisoblanadi. Ideologiya ilmiy fan emas, biroq u ilmiy bilimlar
natijalaridan foydalanishi mumkin; uning asosiy farqi shundaki, u ijtimoiy-siyosiy voqelikni
xolis tasvirlashdan ko‘ra, muayyan ijtimoiy kuchlar manfaatlari nuqtai nazaridan baholaydi.

Zamonaviy davrda mafkuraviy jarayonlar globallashuv, ommaviy kommunikatsiya va
axborot texnologiyalarining keskin rivoji bilan uzviy bog'liq holda kechmoqgda. Shu nuqtai
nazardan, ideologiya ko‘pincha ommaviy madaniyat bilan chambarchas bog‘langan hodisa
sifatida namoyon bo‘ladi. Ideologiya ommaviy madaniyatni shakllantiruvchi va uni
rivojlantirishga turtki beruvchi asosiy omillardan biri bo‘lib, omma uchun mo‘ljallangan
madaniy mahsulotlar orqali o'z ta’sir doirasini kengaytiradi. Ommaviy madaniyat mafkuradan
xoli bo‘lishi mumkin emas, chunki mafkura aynan kundalik ehtiyojlar, sodda tasavvurlar va
ommaviy ong darajasida faoliyat yuritadi. Ommaviy ong bilan ishlash jarayonida ideologiya
ilmiy bilimlarga qaraganda ko‘proq samaradorlikka ega bo‘ladi. Buning sababi shundaki, ilmiy
tafakkur murakkab tahlil va tanqidiy yondashuvni talab etadji, ideologiya esa soddalashtirilgan,
hissiy jihatdan ta’sirchan va tez gqabul gilinadigan g‘oyalar orqali ommaga murojaat qgiladi. Shu
bois omma tarixiy jarayonlarda faol subyekt sifatida namoyon bo‘la boshlagan pallalarda
ideologiya siyosiy hokimiyat uchun kurashda muhim vositaga aylanadi. Bu jarayon, o‘z
navbatida, madaniyatning ichki mazmuniga salbiy ta’sir ko‘rsatib, uning soddalashuvi va
inqirozga yuz tutishiga olib kelishi mumkin.

[Imiy-falsafiy adabiyotlarda mafkura rivojlanishining uch bosqichi ajratib ko‘rsatiladi.
Bular, dialektik, demagogik va dogmatik bosqichlar. Dialektik (yoki falsafiy) bosqich
ideologiyaning shakllanish davri bo‘lib, unda g‘oyalar hali qat’iy tizimlashmagan, biroq falsafa,
ilm-fan, san’at va madaniyatning boshqa sohalari bilan faol aloqada bo‘ladi. Bu davrda mafkura
raqobatdagi boshqa g'oyaviy oqgimlar bilan munozara va kurash orqali oz konturlarini
aniglashtiradi.

Ikkinchi - demagogik bosqich mafkuraning keng ommaga tarqalish davri hisoblanadi.
Mazkur bosqichda mafkura ommani safarbar etish, ularning hissiyotlari va manfaatlariga
moslashish orqali tez sur’atlarda yoyiladi. Bu jarayon ayrim tadqgiqotchilar tomonidan mafkura
“infeksiya” metaforasi orqali izohlanadi, ya'ni ideologiya barqgaror e’tiqodga ega bo‘lmagan
onglarni tezda o'z ta’siriga oladi va katta ijtimoiy qatlamlarni gamrab oladi.

Uchinchi - dogmatik bosqichda ideologiya o‘zining dastlabki ijodiy va tanqidiy
salohiyatini yo‘qotib, qat'iy dogmalar majmuasiga aylanadi. Bu holatda g‘oyalar real hayot
ehtiyojlaridan uzilib, tanqidga yopiq holga keladi. Natijada ideologiya falsafiy tafakkurdan voz
kechib, uni inkor etuvchi kuchga aylanadi. Aynan shu bosqich ideologiyaning inqirozi va asta-
sekin tarix sahnasidan chekinishiga zamin yaratadi.

Mafkura dastlab madaniyatning ichki qatlamlarida, uning bir sohasi sifatida vujudga
keladi, biroq keyinchalik butun madaniy makonni bo‘ysundirishga intiladi. Bu holat madaniyat
uchun engjiddiy tahdidlardan biri hisoblanadi. G. Gegel ta’biri bilan aytganda, bunday vaziyatda
madaniyat “o‘zining boshqgasiga” aylanadi, ya'ni o‘z mohiyatiga zid shaklga kiradi [7]. Tarixiy
tajriba shuni ko‘rsatadiki, ideologiya hokimiyat uchun kurash maydoniga XVIII asr oxirlarida
faol kirib kelgan bo‘lsa-da, uning to‘liq mustahkamlanishi Birinchi jahon urushidan keyingi
davrga to‘g'ri keladi. Fransiya inqilobi, shuningdek XX asr boshlaridagi inqilobiy jarayonlar
ideologiyaning qanday qilib ozodlik, tenglik va birodarlik kabi yuksak shiorlar ostida
hokimiyatni qo‘lga kiritib, keyinchalik repressiv mexanizmlarga aylanishi mumkinligini yaqqol
namoyon etdi. Turli tarixiy shakllarda - liberal-kapitalistik, milliy va sotsialistik ideologiyalar
ko‘rinishida namoyon bo‘lgan ushbu jarayonlar jamiyatga baxt va farovonlik va’da qilgan
bo‘lsa-da, amaliyotda bu va'dalarning to‘liq ro‘yobga chigmaganini ko‘rsatdi. Bu holat
ideologiyaning ichki ziddiyatlari va uning tarixiy chegaralanganligini ilmiy jihatdan tahlil qilish
zaruratini yuzaga chiqaradi.

Bizga ma’lumki, mafkura tushunchasining umumiy nazariy tahlilidan kelib chiqib, milliy
mafkurani jamiyat taraqqiyotining muhim ma’naviy-siyosiy tayanchi sifatida talqin etish
mumkin. Milliy mafkura - bu muayyan xalgning tarixiy tajribasi, madaniy merosi, ijtimoiy
xotirasi, gqadriyatlar tizimi hamda uzoq muddatli rivojlanish maqgsadlarini ozida mujassam
etgan murakkab g‘oyaviy tizimdir. U nafagat jamiyatning bugungi holatini izohlash, balki uning
istigboliy rivojlanish yo‘nalishlarini belgilash vazifasini ham bajaradi.

[Imiy-falsafiy nuqtai nazardan garalganda, milliy mafkura obyektiv tarixiy jarayonlar
bilan subyektiv ijtimoiy ong o‘rtasidagi uzviy bog'liqlik mahsulidir. U spontan ravishda emas,
balki muayyan tarixiy sharoitlar, ijtimoiy ehtiyojlar va siyosiy-ma’naviy muammolar ta’sirida
shakllanadi [9]. Shu sababli milliy mafkura doimo dinamik xarakterga ega bo‘lib, jamiyat
taraqqiyoti bilan birga takomillashib boradi.

Milliy mafkuraning asosiy ijtimoiy vazifalaridan biri - jamiyatning ichki barqarorligini
ta’'minlashdir. Ijtimoiy tizimda turli manfaatlar, qarashlar va guruhlar mavjud bo‘lgan sharoitda
milliy mafkura ularni umumiy g‘oyaviy maydonda uyg‘unlashtiruvchi integrativ mexanizm

vazifasini bajaradi [11]. Bu integratsiya zo‘ravonlik yoki ma’muriy bosim asosida emas, balki
umumiy tarixiy xotira, madaniy qadriyatlar va kelajak uchun umumiy mas’uliyat hissi orqali
amalga oshiriladi. Falsafiy jihatdan milliy mafkura milliy o’zlikni anglash jarayoni bilan
chambarchas bog’liqdir. Milliy o‘zlik - bu fagat etnik yoki hududiy mansublik emas, balki tarixiy
taqdir, madaniy tajriba va ma’naviy merosga ongli munosabatdir. Milliy mafkura aynan shu
ongli munosabatni shakllantiradi, jamiyat a’zolarida “biz kimmiz?”, “qayerdan keldik?” va
“gayerga ketmoqdamiz?” kabi fundamental savollarga nisbatan umumiy tushuncha va
pozitsiyani vujudga keltiradi [10].

Milliy mafkura universallik da’vosidan ko‘ra, aniq tarixiy-madaniy kontekstga
tayanganligi bilan ajralib turadi. Shu jihatdan u global yoki transmilliy ideologiyalardan tubdan
farq qiladi. Global ideologiyalar ko‘pincha umumlashtirilgan, standartlashtirilgan model va
shiorlarga tayanib, turli jamiyatlarga bir xil yondashuvni taklif etsa, milliy mafkura konkret
jamiyatning o‘ziga xos taraqqiyot yo‘li, madaniy kodlari va mental tuzilmasini hisobga oladi.

[jtimoiy-falsafiy tahlil shuni ko‘rsatadiki, sog‘lom milliy mafkura jamiyatni yopiq yoki
izolyatsiyalangan holatga olib kelmaydi. Aksincha, u global jarayonlarga ochiqlikni saqlagan
holda milliy manfaatlarni himoya qilish imkonini beradi. Bu jihatdan milliy mafkura
globalizatsiya sharoitida madaniy assimilyatsiya va ma’naviy standartlashuvga garshi muhim
himoya mexanizmi sifatida namoyon bo‘ladi.

Xulosa. Xulosa qilib aytganda, milliy mafkura jamiyat hayotida fagat siyosiy vosita emas,
balki chuqur ma’naviy-falsafiy hodisa sifatida namoyon bo‘ladi. U tarixiy xotirani saqlash, milliy
o‘zlikni mustahkamlash, ijtimoiy birdamlikni ta’minlash va jamiyatning uzoq muddatli
barqaror rivojlanishini kafolatlashda muhim nazariy va amaliy ahamiyatga ega.

Mafkura va ommaviy madaniyat o‘rtasidagi munosabat zamonaviy ijtimoiy-falsafiy
tafakkurning markaziy muammolaridan biridir. Ideologiya ommaga yo‘naltirilgan g‘oyalar
tizimi sifatida faqat siyosiy maydon bilan cheklanib qolmay, balki madaniyatning ommaviy
shakllarini ishlab chiqish va ularni muayyan ijtimoiy manfaatlarga bo‘ysundirish mexanizmi
sifatida ham namoyon bo‘ladi. Shu ma’noda, ideologiya ko‘pincha “omma uchun madaniyat”ni
shakllantiradi va uni ijtimoiy ongni boshqarish vositasiga aylantiradi.

